
Annotatsiya: Insoniyat uchun yangi bir chaqiruv, sinov bo ‘Igan tojli virus dunyoning
zabardast igtisodiyotlarini navbati bilan sindirib kelmogda. Biologik kelib chigishi
bo ‘yicha aniq bir dalil va isbot bo ‘lmasada, dunyo igtisodiyotiga ham ijobiy ham salbiy
ogibatlari ko ‘pgina olimlar va nashriyotlar tomonidan e’tirof gilinmogda®.

Kalit so’zlar: Xizmatlar, aholi, aholi bandligi, farovonlik

Umuman olganda koronavirusning iqtisodiy asoratlarini quyidagi yo‘nalishlarda
yaqqol ko‘rishimiz mumkin:

Iqtisodiy prognozlarning pasayishi. Koronavirus jahon moliyaviy tashkilotlari
tomonidan nafaqat jahon iqtisodiyotining, balki barcha mamlakatlar iqtisodiyotining
o‘sish prognozlarini pasaytirishga taqozo etdi.

Ishlab chiqarish faolligining tushib ketishi. Barcha mamlakatlar o‘z aholisi uchun
karantin rejimini, hattoki, favqulodda holat e’lon qilganligi sababli ko‘pgina ishlab
chiqarish korxonalari faoliyatlarini vaqtinchalik to‘xtatishga majbur bo‘ldi.

Xizmatlar sohasining qisqarishi. Koronavirus pandemiyasi xizmat ko‘rsatish
sohasiga ham salbiy ta’sir ko‘rsatdi, chunki chakana savdo, restoran va aviatsiyaga
ketadigan iste’molchilar xarajatlari kamaydi.

Neft narxining qulashi. Dunyo bo‘ylab ishlab chigarish faolligining susayishi neftga
bo‘lgan talabning pasayishiga olib keldi, bu esa neft narxining ham pasayishiga sabab
bo‘ldi.

Moliyaviy bozorlardagi xaos. COVID-19 virusi tarqalishi va uning global
iqtisodiyotga ta’siri bilan bog‘liq xavotirlar va qo‘rquvlar investorlar hissiyotiga salbiy
ta’sir ko‘rsatdi, bu esa 0°z navbatida yirik fond bozorlarda aksiyalar narxlarining keskin
pasayishiga olib keldi. Tahlilchilar virus pandemiyasi uch yo‘l bilan bozorlarga ta’sir
qilishi mumkin deb gayd etishmoqda:

« Xitoyda mehnat va ishlab chiqarish faolligining pasayishi;
o mabhalliy bozorlarda mehnat va ishlab chigarish faolligining pasayishi;

« moliyaviy bozorlardagi stress holati.

Obligatsiyalar daromadliligining pasayishi. Virusning butun dunyo bo‘ylab
tarqalishi borasidagi xavotirlar ham obligatsiyalar hosildorligining pasayishiga olib keldi.

Xalqaro ishsizlik ko‘rsatkichining oshib ketishi. Ba’zi davlatlarda karantin rejimi
yoki favqulodda holat e’lon qilinishi ish beruvchilar tomonidan xodimlarni ishdan
bo‘shatilishiga olib keldi.

Xalgaro turizm ko‘rsatkichlarining keskin pasayishi. Turizm jahon
iqtisodiyotining yirik tarmogqlaridan biri bo‘lib, yillik daromadi 2019 yil yakunlari
bo‘yicha 5,7 trln. AQSh dollarini tashkil etgan. Deyarli 330 million kishi yoki dunyodagi
ish bilan band insonlarning deyarli 10 foizi turizm sektorida ishlaydi.

Turizm sektori koronavirus pandemiyasi oldida eng zaif bo‘lgan sektor bo‘lib qoldi.
Zero, turizm sohasida harakatlanish va sayohatni bekor qilish cheklovlari bilan bog‘liq
bo‘lgan holatlar, uning ko‘rsatkichlarini sezilarli darajada pasayishiga olib keldi. Butun
dunyo bo‘ylab bir necha yuz ming kishilar ishtirok etishi rejalashtirilgan yirik anjuman
va tadbirlar bekor qilindi. Eng asosiysi, koronavirus yetib borgan barcha davlatlar o‘z
chegaralarini yopish bilan xalqaro aviagatnovlarni to‘xtatdi. Bu ham turizm sektori uchun
kutilmagan zarba sifatida gabul qilindi.

Xalqaro savdo deyarli to‘xtadi. Mamlakatlar o‘z chegaralarini yopganlaridan so‘ng
tovar va xizmatlar eksport-importi deyarli toxtadi.

Yugqorida ta’kidlab o‘tilgan pandemiyaning jahon mamlakatlari rivojlanishiga bo‘lgan
ta’siri, O‘zbekiston milliy iqtisodiyotini ham chetlab o‘tmadi. Ayniqgsa, iqtisodiyotda
pandemiyaning o°‘zi emas, balki u bilan bog‘liq cheklovlar juda katta o‘zining salbiy
ta’sirini o‘tkazdi.

Turli xalgaro moliya institutlari ma’lumotlariga ko‘ra, O‘zbekiston iqtisodiyotining
o‘sish tezligi pasayishi ta’kidlangan edi. Ingirozdan oldingi davrda bu ko‘rsatkich Jahon
banki tomonidan 5.7 foiz miqdorida bo‘lishi, Yevropa va Markaziy Osiyo davlatlari
ichida eng yuqori ko‘rsatkichga aylanishi bashorat qilingan edi’.

Statistik ma’lumotlarning ko‘rsatishicha, pandemiya davrida respublika YalMning
mutlaq o‘sish sur’ati 1.6 foizni tashkil etdi (1-rasm).

7 https://mininnovation.uz/uz/news/20566.
|
[ \ 112 [



European science international conference:

THEORY OF SCIENTIFIC RESEARCHES OF WHOLE WORLD

1 1t
2010 2011 2012 2013 2014 2015 2016 2017 2018 2019 202(

1-rasm. YalMning mutlaq o‘sish sur’atlari (o‘tgan yilga nisbatan foizda)®

2020 yilning yanvar-iyun oylarida O‘zbekiston Respublikasi YalMning o‘sish
sur’atlari o‘tgan yilning mos davriga nisbatan 0.2 foizni tashkil etdi. Mazkur ko‘rsatkich
Toshkent shahri bo‘yicha - 0.5 foizni, Qashqadaryo viloyatida - 2.1 foizni, Sirdaryo
viloyatida - 3.1 foizni hamda Samarqand viloyatida esa, - 3.9 foizlarni tashkil etdi.

Y36ekncToH
Pecnybnukacu

2 - rasm. 2020 yilning yanvar-iyun oylarida yalpi hududiy mahsulot (YaHM) ning
o‘sish sur’atlari (o‘tgan yilning mos davriga nisbatan, foizda)®

Albatta iqtisodiy o‘sishning pasayishiga O‘zbekistonning asosiy savdo
hamkorlari (Xitoy, Rossiya, Turkiya) iqtisodiyotidagi pasayish ham ta’sir
qiladi. Yana bir muhim omil - xomashyo bozorlaridagi pasayish bilan bog‘liq
ishbilarmonlik faolligining sustligi. Shuningdek, neft narxining pasayishi ham sezilarli
darajada ta’sir qiladi. Ko‘p jihatdan mana shu tashqi omillar barqarorlashsa, O‘zbekiston
iqtisodiyotida o‘sish bo‘lishi mumkin.

Qayd etish joizki, karantin cheklovlari O‘zbekistonning ko‘plab sohalariga salbiy ta’sir
o‘tkazdi. Umumiy ovqatlanish, turizm va mehmonxona, xizmatlar sohasi jiddiy talafot
ko‘rdi. Cheklovlar tufayli zarar ko‘rmagan soha deyarli qolmadi. Aynigsa kichik
biznesga juda og‘ir bo‘ldi, chunki bunday sharoitda uning tezda tiklanib olishi osonmas.
Shuningdek, pandemiya davrida (2020 yil) Oc‘zbekiston Respublikasi asosiy
makroiqtisodiy ko‘rsatkichlarida quyidagicha o‘zgarishlar kuzatildi.

3-rasm. Pandemiya davrida respublika asosiy makroiqtisodiy ko‘rsatkichlarining
o‘zgarishi (foizda)™®

O‘zbekistonda karantin choralari joriy qilingan dastlabki davrdagi iqtisodiy faollik
susayishining eng quyi ko‘rsatkichlari aprel oyining birinchi dekadasida kuzatilib, tovar
xom-ashyo birjasida savdolar bitimlari hajmi o‘rtacha 30 foizgacha, ayrim tovarlar
bo‘yicha sotish hajmi esa, 80 foizgacha tushib ketdi. Aprel oyining 1-27 kunlarida mart
oyining mos davriga nisbatan respublika bo‘yicha jami pul tushumlari 45 foizga, bunda,
mahsulotlarni sotishdan tushgan tushumlar 31 foizga hamda pullik xizmatlar sohasidan
keladigan tushumlar esa qariyb 2,7 barobarga qisqarishi kuzatildi. Shu sababli,

O‘zbekistonda koronavirus pandemiyasi va global inqirozning iqtisodiy
o‘sishga ta’sirini kamaytirishga qaratilgan qator chora-tadbirlar amalga
oshirildi'".

Bunda turizm, transport, farmasevtika va to‘qimachilik sanoati kabi respublika
iqtisodiyotining jadal rivojlanayotgan tarmogqlarini qo‘llab -quvvatlash va ularning
barqarorligini ta’minlashga alohida e’tibor qaratish zarur.

Inqirozning salbiy oqibatlarini yumshatish maqsadida aholi, iqtisodiyot tarmoqlari va
tadbirkorlik sub’ektlarini qo‘llab-quvvatlashga qaratilgan iqtisodiy choralarning dastlabki
va ikkinchi to‘plamlari jami qiymati 32,3 trln. so‘mdan ortiqni tashkil etdi. Bundan
tashqari, mamlakatda iqtisodiy faollikni oshirishga, aholini ijtimoiy qo‘llab-quvvatlashga,
byudjet xarajatlarini magbullashtirishga va eng katta ta’sirga uchragan sohalarni qo‘llab-
quvvatlashga qaratilgan boshqga choralarni amalga oshirish belgilandi. 30 may holatiga
ko‘ra, 500 mingdan ortiq tadbirkorlik sub’ektlari va 8 million nafardan ziyod fuqaro 30
trln. so‘mga yaqin yoki qariyb 3 mlrd AQSh dollari (YalMning 6 foizi) miqdorida
imtiyoz va preferensiyalar olgan.

Umuman olganda, O‘zbekiston tomonidan amalga oshirilishi ko‘zda tutilgan choralar
to‘plamini 4 ta yo‘nalishga ajratib, alohida ko‘rib chiqish mumkin:

e umumigqtisodiy chora-tadbirlar;

o aholini ijtimoiy qo‘llab-quvvatlash choralari;

« tadbirkorlikni qo‘llab-quvvatlash chora-tadbirlari;

o eng ko‘p ta’sir ko‘rgan sohalarni qo‘llab-quvvatlash choralari.

Eng ko‘p ta’sir ko‘rgan sohalarni qo‘llab-quvvatlash choralari sifatida,
birinchidan, turizm hamda unga bevosita bog‘liq bo‘lgan tarmogqlarni qo‘llab-
quvvatlash uchun, yuz minglab ish o‘rinlarini va malakali mutaxassislarni saglab qolish,
ularni daromadlarini ushlab turish uchun O‘zbekistonda qator choralar ko‘rildi.
Shuningdek, turizm sohasi bilan bog‘liq faoliyatlarga soliq va yig‘imlarga oid bir qgator
imtiyozlar berildi. Mazkur sohani qo‘llab-quvvatlash magsadida ularning tashkiliy va
iqtisodiy manbalari belgilandi.

XULOSA

Jahon iqtisodiyotida yuzaga kelgan global pandemiya milliy iqtisodiyotning ko‘plab
tarmoqlariga juda katta talofatlar yetkazdi va buning natijasida aksariyat davlatlarda
YalM o°sish sur’atlarining pasayishi kuzatildi. Statistik ma’lumotlarning ko‘rsatishicha,

pandemiya davrida respublika YalMning mutlaq o‘sish sur’ati 1.6 foizni
tashkil etdi.

Global inqgirozning respublikamiz ijtimoiy - iqtisodiy rivojlanishiga salbiy ta’sirlarini
yumshatish magsadida O‘zbekiston Respublikasi Prezidentining ‘“Koronavirus
pandemiyasi va global inqiroz xolatlarining iqtisodiyot tarmogqlariga salbiy ta’sirini
yumshatish bo‘yicha birinchi navbatdagi chora - tadbirlar to‘g‘risida”gi farmoni gabul
gilindi.

Inqirozning salbiy oqibatlarini yumshatish maqsadida aholi, iqtisodiyot tarmoqlari va
tadbirkorlik sub’ektlarini qo‘llab - quvvatlashga qaratilgan iqtisodiy choralarning
dastlabki va ikkinchi to‘plamlari jami qiymati 32,3 trln. so‘mdan ortigni tashkil etdi.
Bundan tashqari, mamlakatda iqtisodiy faollikni oshirishga va eng katta ta’sirga uchragan
sohalarni qo‘llab-quvvatlashga garatilgan boshga choralarni amalga oshirish belgilandi.

O‘zbekiston tomonidan amalga oshirilishi ko‘zda tutilgan choralar to‘plamini 4 ta
yo‘nalishga ajratish mumkin, bular: umumiqtisodiy chora-tadbirlar, aholini ijtimoiy
qo‘llab-quvvatlash choralari, tadbirkorlikni qo‘llab-quvvatlash chora-tadbirlari, eng ko‘p
ta’sir ko‘rgan sohalar.

Olingan prognoz ko‘rsatkichlariga ko‘ra, 2025 yilga borib, respublika YalMning fizik
hajmi 938414 mlrd.so‘mga teng bo‘lishi kutiladi. Mazkur ko‘rsatkich YalMning 2023
yilda erishgan giymatiga nisbatan 1.6 barobarga ko‘p deganidir. Shuningdek, MAPE
qiymati 7,21 foizga teng bo‘lib, bundan ko‘rinadiki, mazkur prognozning aniqligi yuqori
hisoblanadi.

